PRIM’AWLA TAL-QORTI CIVILI
IMHALLEF

ONOR. CHRISTIAN FALZON SCERRI
Seduta ta’ nhar il-Gimgha, |-4, ta’ Marzu, 2022
Rikors Mahluf Nru: 777/2021

ALFRED SCHWAB, HEKK KIF RAPPREZENTAT LOKALMENT GHALL-FINIJIET TAL-
PREZENTI PROCEDURI MILL-MANDATARJU SPECJALI TIEGHRU L-AVUKAT DOTTOR MARK
ANTHONY MUSCAT, LIEMA MANDAT HUWA LIMITATAMENT GHALL-FINIJIET TAL-
PREZENTI PROCEDURI
VS.

MR GREEN LIMITED

[I-Qorti:

1. Dan huwa digriet dwar rikors ghall-korrezzjoni fir-rikors mahluf li §ie mressaq mill-
avukat Mark Anthony Muscat fisem Alfred Schwab (minn issa 1 hemm imsejjah
bhala I-attur nomine) fit-18 ta’ Novembru, 2021 (ara pagni 57 u 58 tal-atti);

Dahla

2. B’rikors mahluf imressaq fil-5 ta’ Awwissu, 2021, l-attur nomine fisser li b’zewg
sentenzi moghtija fl-Awstrija fit-18 ta’ Novembru, 2020 u fit-18 ta’ Frar, 2021, il-

mandanti tieghu Alfred Schwab gie ddikjarat bhala kreditur tal-kumpannija



5.

konvenuta fis-somma ta’ €135,100 u dan minbarra |-imghaxijiet bl-4% mit-13 ta’

Awwissu, 2020 sad-data sakemm isir il-hlas;

L-attur nomine jghid li dwar dawn iz-zewg sentenzi nhargu zewg certifikati mill-
awtoritajiet Awstrijaci skont ir-Regolament (UE) 1215/2012. Izid jghid ukoll li
permezz ta’ ¢edola bin-numru 1231/2021, il-kumpannija konvenuta ddepozitat

mar-registru tal-gorti s-somma ta’ €148,596.14;

Issa billi I-attur nomine jrid jigbed dawn il-flejjes biex jaghmlu tajjeb ghas-sentenzi
moghtija fl-Awstrija, huwa talab lil din il-qorti sabiex:

«Tiddikjara ezegwibbli, u konsegwentement tordna u tawtorizza |-
ezekuzzjoni tas-sentenza moghtija mill-Qorti Regjonali ta’ Salzburg
(Landesgericht Salzburg), Awstrija fit-18 ta’ Novembru, 2020 fl-
ismijiet premessi (Dokument A) hekk kif debitament konfermata mill-
Qorti Regjonali Superjuri ta’ Linz bhala Qorti tal-Appell (Dokument B)
sabiex l-attur tramite |-attur nomine jkun jista’ jezigi I-hlas fllammonti
kanonnizati fl-istess sentenzi hekk kif Certifikati bhala ezegwibbli a
tenur taz-zewg certifikati hawn anness (Dokument C u D), bl-ispejjez
gudizzjarji u bl-imghaxijiet legali fug l-ammont dovut mit-13 fa’
Awwissu 2020 sal-jum tal-hlas effettiv.»

[l-kumpannija konvenuta Mr Green Limited ressget risposta mahlufa fl-14 ta’

Settembru, 2021, u fiha ressqget ghadd ta’ eccezzjonijiet. Fost dawn |-

eccezzjonijiet hemm tliet e¢cezzjonijiet preliminari. Dawn it-tliet e¢cezzjonijiet, li

jinsabu fl-ewwel tliet paragrafi tar-risposta mahlufa, jaqraw hekk:

«1. llli fl-ewwel lok u in linea preliminari, r-rikors guramentat odjern
huwa null u irritu ai termini tal-Artikolu 789 u I|-Artikolu 156 tal-
Kodiéi tal-Organizazzjoni u Proéedura Civili, Kap. 12 tal-Ligijiet
ta’ Malta, u dan ghaliex I-istess rikors guramentat tal-mandatarju
specjali nomine ma jispecifika fl-ebda stadju, taht liema disposizzjoni
tar-Regolamenti UE nru 1215/2012 tat-12 ta’ Dicembru 2012 dwar
il-gurisdizzjoni u r-rikonoxximent u |-ezekuzzjoni ta’ sentenzi fi
kwistjonijiet ¢ivili u kummercjali (minn issa “Brussels | Recast”) citat
mir-rikorrenti noe stess fparagrafu 1 tar-rikors promotur, qieghed



ifassal t-talbiet tieghu, b’dana kollu jipprevjeni |-konvenuta milli
tiddefendi ruhha, kif inhu dritt taghha, ghat-talbiet kif esposti;

2. llli fit-tieni lok, wkoll in linea preliminari u maghdud mas-suespost,
it-talbiet odjerni kif esposti u mfasslin ai termini tal-Brussels | Recast
huma irriti u nulli ai termini tal-istess Brussels | Recast u dan ghaliex
|-istess Brussels | Recast ma jaghtix lil parti li tkun trid tenforza
sentenza estera d-dritt illi taghmel rikors ghad-dikjarazzjoni ta’
rikonoxximent u infurzar bhal dak odjern. llli kif ser jigi spjegat fizjed
dettall fil-mori tal-kawza, dan id-dritt kien prezenti biss taht ir-
Regolment 44/2001 (ossia “Brussels | Regulation”), liema Brussels |
Regulation m’ghadux japplika illum il-gurnata wara illi dahal fis-sehh
iI-Brussels | Recast Regulation fl-2015. Jigi senjalat illi I-Brussels |
Recast jaghti biss id-dritt illi |-parti interessata ‘tapplika ghal decizjoni
li mhemm l-ebda raguni ghal rifjut ta’ rikonoxximent kif imsemmi fl-
Artikolu 45” ai termini tal-Artikolu 36 (2) tal-Brussels | Recast u xejn
oltre dan;

3. lli fit-tielet lok u minghajr pregudizzju ghas-suespost, it-talba
rikorrenti sabiex jigu ddikajarati “ezegwibbli” s-sentenzi moghtija mill-
Qrati Awstrijaci, ma tistax tintlaga’ qabel |-istess sentenzi Awstrijaci
Jigu wkoll “rikonoxxuti” ai termini tal-istess Brussels | Recast, u
ghaldagstant, dato ma non concesso u fil-kaz illi 1-Onorbbli Qorti
Jjoghgobha tikkonsidra t-talbiet tar-rikorrent nomine kif imfassla, it-
talba wahidha sabiex is-sentenzi jigu dikjarati ‘ezegwibbli’ ukoll ma
tistax tintlaqga’ ghal din ir-raguni.»

B’reazzjoni ghal dawn |-e¢c¢ezzjonijiet, I-attur nomine ressaq rikors bit-timbru tat-

18 ta’ Novembru, 2021 (ara pagni 57 u 58 tal-atti), fejn bl-applikazzjoni tal-

artikolu 175 tal-Kap tal-Ligijiet ta’ Malta huwa talab ghall-korrezzjoni fit-talba
tar-rikors mahluf. Fl-ispecifiku huwa talab biex din it-talba tigi tibda b’dawn il-

kliem li gejjin:

«A tenur tal-Artikolu 36 et seq tal-Kapitolu lll, tar-Regolament (UE)
Nru 1215/2012 tal-Parlament Ewropew u tal-Kunsill tat-12 ta’
Dicembru 2012 dwar il-gurisdizzjoni u r-rikonoxximent u I-
ezekuzzjoni ta’ sentenzi fi kwistjonijiet ¢ivili u kummercjali (Recast),
tiddikjara Ii m’hemm |-ebda raguni ghal rifjut ta’ rikonoxximent tal-
precitati sentenzi u b’hekk tirrikonoxxi u»



7. Bi twegiba maghmula fl-20 ta’ Ottubru, 2021 (ara pagni 51 sa 54 tal-atti)!, Mr.

Green Limited oggezzjonat ghal din it-talba ghaliex tenniet li jekk tintlaga’ din il-
korrezzjoni, tkun gieghda tinbidel kemm is-sustanza tal-azzjoni u kif ukoll |-

eccezzjonijiet taghha fuq il-mertu;

8. Waqt is-seduta tal-5 ta’ Novembru, 2021, intlahaq qbil mal-partijiet li I-gorti
ghandha taghti digriet kemm dwar it-talba ghall-korrezzjoni u kif ukoll sentenza

dwar l-ewwel tliet eccezzjonijiet ta’ Mr Green Limited;

Konsiderazzjonijiet

9. It-talba tal-attur nomine biex tigi awtorizzata korrezzjoni fir-rikors mahluf saret
tant l-artikolu 175 tal-Kap 12 tal-Ligijiet ta’ Malta;

10. Dan l-artikolu jaghti setghat wesghin hafna lill-qorti biex tordna Ii jsiru
korrezzjonijiet fatti gudizzjarji. Tali tibdil jikkonsisti mhux biss fit-tiswija ta’ zbalji
imma wkoll bdil fl-atti b’mod |i jistghu jiddahhlu hwejjed ohra ta’ fatt li jkunu
pertinenti u rilevanti ghall-mertu li jkun gieghed jigi mistharreg fil-kawza (ara
Registratur tal-Qrati v. Joseph Muscat deéiza mill-Prim’Awla tal-Qorti Civili fl-1
ta’ April, 2003);

11. L-ghan wara dan l-artikolu huwa li kemm jista’ jkun jigu salvati dawk I[-atti
gudizzjarji li ma jkunux thejjew tajjeb mill-ewwel, halli b’hekk tigi mwarrba |-
possibilita li jfaggsu pro¢eduri separati minhabba dikjarazzjoni ta’ nullita ta’ dawk
|-atti (ara Paul Abela et v. Busietta Gardens Madliena Limited deciza mill-
Qorti tal-Appell fis-16 ta’ Frar, 2004). Huwa ¢ar li |-legislatur ried b’dan I-artikolu

tal-ligi illi jevita li kawzi jigu magtula minhabba formalizmu u rigorozita esaderata

1 Mr. Green Limited kienet iréeviet kopja tar-rikors ghall-korrezzjoni u sahanistra ressqet risposta ghalin fl-
atti tal-kawza, qabel mal-attur nomine kien formalment ipprezenta dan ir-rikors fl-atti tal-kawza (ara I-
verbal tas-seduta tal-5 ta’ Novembru, 2021 f'pagni 55 u 56 tal-atti).



12.

13.

fil-procedura (ara Diane Schembri et v. Alfred Schembri & Sons Limited
deciza mill-Qorti tal-Appell fis-27 ta’ Frar, 2015). Kif imsemmi mill-Qorti tal-Appell
fis-sentenza taghha, Lawrence Attard nomine v. Vincent Farrugia nomine
deciza fil-25 ta’ Frar, 2011, «illum il-ligi u I-Qorti, aktar mill-formalizmu jew
legalizmu, thares lejn dak li hu skond (recte skont) il-haqq u s-sewwa, lejn il-
gustizzja sostanzjali, xi drabi wkoll, fejn mehtieg, moderata mill-principju tal-

ekwita»;

Id-diskrezzjoni tal-qorti taht I-artikolu 175 hija wiesgha hafna ghaliex
tikkontempla kull tip ta’ tibdil jew sostituzzjoni fl-atti gudizzjarji. Skont il-ligi u I-
gurisprudenza din id-diskrezzjoni tal-gorti li tordna tiswijiet fl-atti gudizzjariji tista’
tigi ezer¢itata kemm ex officio fis-sentenza taghha (ara George Peresso v.
Kummissarju tal-Pulizija et dec¢iza mill-Qorti Kostituzzjonali fit-30 ta’ Mejju,
2003, Salvu Briffa et v. Gerolamo Bugeja deciza mill-Qorti tal-Appell fis-27 ta’
Settembru, 2006 u Victor Azzopardi et v. John Azzopardi et dec¢iza mill-Qorti
tal-Appell fis-26 ta’ Mejju, 2021) u kif ukoll minghajr il-htiega li tinstema’ I-parti
kuntrarja, jekk kemm-il darba I-qorti thoss li tali intervent ma jkunx la mehtieg u
langas nec¢essarju (ara Joseph M. Vella et v. Vella Brothers Limited et deciza
mill-Qorti tal-Appell fid-9 ta’ Marzu, 2007 u Salem Nuri Razzewi v. Il-Prokuratur
Legali Mario Mifsud Bonnicéi deciza mill-Qorti tal-Appell fis-27 ta’ Frar, 2004);

ll-gurisprudenza taghna hija mizghuda b’hafna ezempiji fejn il-grati taghna uzaw
id-dispozizzjonijiet tal-artikolu 175 tal-Kap 12 tal-Ligijiet ta’ Malta biex
jawtorizzaw tiswijiet, tibdiliet u zidiet fatti gudizzjarji. Fost dawn |-ezempji wiehed
jista’ jsemmi dawn li gejjin: (i) sostituzzjoni tal-kelma ‘illegali’ bil-kelma ‘legali’ (ara
Emerenziana Bugeja v. Joseph Muscat et deciza mill-Qorti tal-Appell fis-26 ta’
Mejju, 2017); (ii) bdil fil-konfigurazzjoni tal-art imsemmija fi¢-Citazzjoni (ara
Emanuel Calleja v. Nazzareno sive Zaren Calleja et nomine dec¢iza mill-Qorti
tal-Appell fis-27 ta’ Frar, 2004); (iii) bdil fl-isem ta’ dipartiment tal-Gvern (ara

Frederic Richard sive Rick Bradshaw v. Dipartiment Ghall-Protezzjoni Civili



14.

et deciza mill-Prim’Awla tal-Qorti Civili fit-28 ta’ Novembru, 2002); (iv) bdil fl-iisem
ta’ kumpannija mharrka (ara C. Fino & Sons Limited et v. Saviour Buttigieg et
nomine deciza mill-Qorti tal-Appell Superjuri fit-30 ta’ Settembru, 2011; (v) bdil
tal-isem tar-rikorrent (ara Jennifer Calleja et v. Anthony sive Lino Attard et
deciza mill-Qorti tal-Appell fis-27 ta’ Jannar, 2017); (vi) bdil fl-ammont ta’ danni
mitluba (ara Anthony Micallef et v. Oliver Cachia deciza mill-Qorti tal-Appell
fis-17 ta’ Novembru, 2004); (vii) bdil fin-numru tal-post li jissemma fic-citazzjoni
mertu tal-kawza (ara Dr. Henri Diacono pro et noe v. Joseph Scicluna et
deciza mill-Qorti tal-Appell fil-31 ta’ Ottubru, 2008); (viii) inkluzjoni ta’ talbiet zejda
ghall-ghoti ta’ danni fkaz li t-talbiet originali ma jkunux aktar fattibbli (ara Paul
Abela et v. Busietta Gardens Madliena Limited deciza mill-Qorti tal-Appell fis-
16 ta’ Frar, 2004); (ix) inkluzjoni ta’ talba ohra ghall-kanonizzazzjoni ta’ dejn (ara
C. Stivala Limited v. Salvatore Cassar et deciza mill-Qorti tal-Appell fl-14 ta’
Dicembru, 2007); (x) awtorizazzjoni ta’ bidla ta’ kawza minn wahda taht |-artikolu
469A tal-Kap 12 tal-Ligijiet ta’ Malta ghal wahda ta’ sura kostituzzjonali (ara
Vanna Arrigo et v. Awtorita ta' Malta ghall-Ambjent u Ippjanar et deciza mill-
Qorti tal-Appell fis-27 ta’ Ottubru, 2017); (xi) zieda ta’ premessi godda fir-rikors
mahluf (ara Joseph Genovese v. Awtorita ta' Malta ghall-Ambjent u Ippjanar
et deciza mill-Prim’Awla tal-Qorti Civili fit-28 ta’ Mejju, 2013; u (xii) zieda jew bdil
ta’ persuni mharrka (ara Charles Grech et v. John Agius deciza mill-Qorti tal-
Appell fit-30 ta’ Gunju, 2021);

Bhalma tajjeb hafna poggietha |-Qorti tal-Appell (Kompetenza Inferjuri) fis-
sentenza Keyland Co Ltd u Dots Ltd v. Josephine Xuereb deciza fil-15 ta’
Jannar, 2010,

«il-procedura tal-korrezzjoni ma tikkostitwix att gdid jew fazi
processwali gdida izda hi merament incidentali, diretta biex
tidentifika u tippreciza bl-espressjoni grafika korretta |-forma ta’ I-att
promotur.»

Dan kollu megjus, il-limitazzjoni wahdanija li I-artikolu 175 tal-Kap 12 tal-Ligijiet
ta’ Malta jaghmel fuq is-setgha tal-qorti u fuq min jaghmel talba ghall-bdil jew
tiswija tal-att udizzjarju, hu li t-tibdil ma jistax ibiddel is-sustanza I-azzjoni jew |-
eccezzjoni fil-mertu tal-kawza (ara Magistrat Dottor John Formosa v. Joseph
Fenech deciza mill-Qorti tal-Appell fl-4 ta’ Dicembru, 1995 u Walsh’s Limited v.
Awtorita tal-lppjanar deciza mill-Qorti tal-Appell fit-18 ta’ Frar, 1997). ll-qorti
ghalhekk tista’ u ghandha tawtorizza korrezzjonijiet u tibdiliet fl-att gudizzjarju
sakemm dawn ma jippregudikawx id-drittijiet tal-partijiet |-ohra fil-kawza. Kemm
hu hekk, gie deciz fid-digriet moghti fl-14 ta’ Lulju, 2000 mill-Prim’Awla tal-Qorti
Civili, fil-kkawza fl-ismijiet Dominic Zerafa et v. Carmelo Buhagiar et, illi d-
dispozizzjonijiet tal-artikolu 175 tal-Kap 12 tal-Ligijiet ta’ Malta ghandhom
jinghataw, fejn hu possibbli, interpretazzjoni wiesa’ u fejn jixraq u permess mil-ligi

ghandhom jigu dejjem awtorizzati;

Lura ghall-kaz taghna, li rridu naraw mela huwa jekk il-korrezzjoni jew ahjar zieda
mitluba mill-attur nomine fit-talba tar-rikors mahluf tibdilx is-sustanza tal-azzjoni
mibdija minnu jew inkella tolqotx |-e¢¢ezzjonijiet fil-mertu li ressget il-kumpannija

konvenuta fir-risposta mahlufa taghha;

Essenzjalment il-bdil li I-attur nomine jixtieq jaghmel fir-rikors mahluf tieghu huwa
biex it-talba finali tieghu dwar I-esegwibbilita tas-sentenzi Awstrija¢i fMalta tigi

pre¢eduta minn talba ohra ghar-rikonoxximent taghhom;

lI-kumpannija konvenuta tghid fparagrafi 9 u 10 tat-twegiba taghha li din iz-Zieda
fir-rikors mahluf sejra tibdel in-natura tal-kawza minn wahda ta’ talba generika
ghad-dikjarazzjoni ta’ esegwibbilita ta’ sentenzi esteri li ma taghmel I-ebda
riferenza ghall-ebda ligi generali jew specjali, ghal kawza differenti msejsa fuq

rikonoxximent ta’ sentenzi skont I-artikolu 36 tar-Regolament (UE) 1215/2012;

Din il-qorti izda ma tagbel xejn ma’ din il-pozizzjoni tal-kumpannija konvenuta.
Ghad li huwa minnu li t-talba originali tar-rikors manluf, la fiha riferenza ghal xi ligi
partikolari u langas ma fiha talba ghar-rikonoxximent ta’ sentenzi barranin,
madankollu jekk wiehed ihares lejn |-ewwel paragrafu tar-rikors mahluf wiehed

dlonk isib li I-attur nomine jghid iswed fuq l|-abjad li, «dan huwa rikors ghar-

rikonoxximent hawn Malta tal-hawn taht premessi sentenzi Awstrijaki a tenur tar-
Regolament (EU) 1215/2012 (Brussels Recast)»;

ll-kumpannija konvenuta ghalhekk ma tghidx sew li l-azzjoni mibdija mill-attur
nomine mhijiex bazata fuq ligi specifika jew li I-azzjoni tieghu mhijiex wahda ghar-

rikonoxximent ta’ sentenzi barranin;

Li gara huwa biss li t-talba finali tar-rikors mahluf ma nkitbitx b’mod preciz biex
din tigi tagbel mas-sies tal-kawza, kif espress fl-ewwel paragrafu tar-rikors
mahluf. Huwa sewwasew hawnhekk fejn jidhol l-artikolu 175 tal-Kap 12 tal-
Ligijiet ta’ Malta, viz. li jizgura li t-talba tar-rikors mahluf titgieghed f'sintonija
mal-premessi tar-rikors mahluf u biex zbalji jew nugqgasijiet fit-thejjija tar-rikors

mahluf jigu msewwija;

Tassew iz-zieda ghar-riferenza ghall-artikolu 36 tar-Regolament (UE)
1215/2012 dwar ir-rikonoxximent tas-sentenzi fit-talba finali tar-rikors mahluf
mhijiex fil-fehma tal-qorti sejra tbiddel in-natura jew is-sustanza tal-azzjoni
mibdija mill-attur nomine. L-iskop tal-azzjoni, anke wara |-korrezzjoni, sejra tibga’
l-istess, jigifieri, dik biex I-attur nomine jkun jista’ juza’ f Malta s-sentenzi moghtija
fl-Awstrija biex huwa jkun jista’ jigbor il-kreditu li huwa ged jghid li ghandu jiehu

minghand il-kumpannija konvenuta;

lI-bidla mitluba fir-rikors mahluf isservi jekk xejn biex tigi ¢¢arata ahjar il-kawza.
Anzi |-qorti temmen bi shih illi li kieku kellha ti¢had it-talba ghall-korrezzjoni, dan

ma kienx se jsolvi |-kwistjoni izda x’aktarx dan kien ha jaghti lok ghal azzjoni



24.

25.

27.

gdida mill-istess attur nomine. Din il-bidla taga’ ghalhekk fl-ambitu tal-artikolu
175 tal-Kap 12 tal-Ligijiet ta’ Malta, viz. li jigi evitat il-ftuh ta’ kawzi godda, meta

dawn jistghu jigu decizi fkawza wahda;

Fl-ahharnett, il-qorti langas ma temmen li din il-bidla fir-rikors mahluf sejra tolqot

xi ec¢ezzjoni fil-mertu tal-kumpannija konvenuta;

Huwa minnu li din il-korrezzjoni tista’ tinnewtralizza |-ewwel tliet e¢cezzjonijiet kif
migjuba fir-risposta mahlufa taghha, izda dan ma jwassalx b’dagshekk ghar-rifjut
tat-thaddim tal-artikolu 175 tal-Kap 12 ta’ Ligijiet ta’ Malta. Ta’ min izomm
fmohhu hawnhekk, li I-artikolu 175 huwa mxekkel milli jintuza, jekk it-tiswija tkun
tolgot xi e¢cezzjoni dwar il-mertu tal-kawza u mhux meta din tolqot xi e¢¢ezzjoni

procedurali jew preliminari;

Huwa ¢ar li l-artikolu 175 tal-Kap 12 ta’ Ligijiet ta’ Malta jista’ jithaddem anke
meta |-htiega tal-korrezzjoni jew bidla tkun inqalghet minhabba xi ec¢ezzjoni
preliminari jew procedurali li tkun gamet mill-konvenut, kif jidher li gara fil-kaz tal-
lum. Dan huwa ovvju ghaliex ma jaghmilx sens illi bidla tista’ ssir jekk ma ssirx
eccezzjoni, imma bidla ma tistax ssir jekk tinghata |-e¢¢ezzjoni (ara Elizabeth
Anne Calabrese noe v. Ersilia Bigeni et dec¢iza mill-Qorti tal-Appell fit-12 ta’
Dicembru, 1994). Sakemm dik |-e¢cezzjoni ma tkunx dwar il-mertu tal-kawza u
sakemm il-korrezzjoni mitluba ma tbiddilx is-sustanza tal-azzjoni, il-qorti tista’
tingeda bis-setghat moghtija lilha bl-artikolu 175 tal-Kap 12 ta’ Ligijiet ta’
Malta;

F’dan il-kaz |-e¢¢ezzjonijiet fil-mertu tal-kumpannija konvenuta dwar jekk is-
sentenzi Awstrijaci ghandhomx jinghataw effett fMalta jew le, mhumiex ha jigu

mittiefsa bil-korrezzjoni mitluba mill-attur nomine;



28. ll-qorti ghalhekk qgieghda tasal ghall-fehma li hija ghandha tilga’ t-talba tal-attur
nomine sabiex ikun hemm korrezzjoni fit-talba tar-rikors mahluf. Naturalment I-
ispejjez marbuta ma’ dan I-episodju ghadhom jithallsu mill-attur nomine ghaliex
dan kollu ngala’ minhabba fih peress li |-avukat tieghu ma kienx preciz fit-thejjija

tar-rikors mahluf;

Decizjoni

Ghaldagstant ghar-ragunijiet fuq imsemmija din il-qgorti bit-thaddim tal-artikolu 175 tal-
Kap 12 tal-Ligijiet ta’ Malta gieghda tilga’ t-talba ghall-korrezzjoni fir-rikors mahluf tal-
5 ta’ Awwissu, 2021, kif mitluba mill-attur nomine bir-rikors tieghu tat-18 ta’ Novembru,
2021 u bhala rizultat ta’ dan il-qorti gieghda tordna lir-Registratur tal-Qorti sabiex iwettaq

it-tibdiliet mehtiega fir-rikors mahluf imsemmi;

L-ispejjez marbuta ma’ din id-decizjoni ghandhom jithallsu kollha mill-attur nomine.

Christian Falzon Scerri

Imhallef

Mary Josephine Musu

Deputat Registratur

